
青城鶴會

…………


潭州鶴會

潭州兵馬都監趙不閒。淳熙九年四月十四日。作鶴會。一道人不知所從來。攝衣升戺。不與人揖。徑入知堂房內不見。但於几上得一幅紙。書絕句云。這回相見不無緣。滿院風光小洞天。一劍當空又飛去。洞庭驚起老龍眠。末題谷客書。不閒錄呈朱晦菴詳之。朱子曰。此呂洞賓也。


紹與道會

會稽山。紹興癸丑道會。有道人攜涼笠而至。會散。乃挂笠於壁。無挂笠之物而不墬。題詩云。偶乘青帝出蓬萊。劍戟崢遍九垓。我在目前人不識。為留一笠莫沉埋。後始知其為呂祖也。


賈相齋會

賈平章母。兩國夫人。設雲水道人齋。忽有群道人拱一孕婦將產而來。齋未罷。產嬰在地。群道人即扶女子而去。只留嬰兒在地。眾人扶起嬰兒。乃一劍袭也。始知呂祖為此。以戲凡俗云。

